
                                                         ՆԵՐԱԾՈՒԹՅՈՒՆ 
 

                      Չկա շարք, չկա կարգապահություն: Չկա կարգապահություն, չկա 

մարտունակություն: Չկա մարտունակություն, չկա հաղթանակ: 

Խորհրդային միության մարշալ Կ. Ժուկով  

  

Շարային կանոնադրությունը հանդիսանում է զինծառայողների կարգապահության ամրա-

պնդմանն ուղղված նորմատիվ-իրավական փաստաթուղթ: 

 Շարային կանոնադրությունը սահմանում  է՝ 

  

1. շարքի տեսակները, նրա բաղկացուցիչ մասերը, 

2. շարային վարժաձևերն ու շարժումները զենքով և առանց զենքի, 

3. զինծառողների պարտականությունները շարվելուց առաջ և  հետո: 

4. զինվորական ողջույնի նշանակությունն ու կատարման կարգը, 

5. զորամասերի ու ստորաբաժանումների շարքերը հետիոտն կարգով ու մեքենաներով, 

6. պետին (հրամանատարին) մոտենալը և նրանից հեռանալը, 

7. շարային ստուգատեսի անցկացման կարգը:        

 Շարային կանոնադրության համապատասխան ՀՀ զինված ուժերում կազմակերպվում ու 

անցկացվում է շարային պատրաստությունը: Շարային պատրաստությունը հանդիսանում է 

մարտական պատրաստության բաղկացուցիչ մաս և ներազդում է զորքերի առօրյա և ընդհանուր 

գործունեությանը՝ կոփում է զինծառայողներին, կատարելագործում է նրանց շարային կեցվածքը, 

զարգացնում է դիտողականությունը,  որոնք ամրապնդում են կարգապահության 

ամրապնդմանը: 

 Շարային պատրաստության առարկայի շրջանակներում զինծառայողները սովորում են ինչպես 

ճիշտ ու ներդաշնակ գործել ոչ միայն շարքում, այլև մարտական գործողությունների ժամանակ: 

Առանց շարային պատրաստության ճիշտ ուսուցման հնարավոր չէ ժամանակակից մարտում 

հասնել հստակ գործողությունների: 

 Շարային վարժվածությունը ամրապնդում է զինծառայողների կարգապահությունը, օգնում 

տիրապետելու տարբեր վարժաձևերի ու գործողությունների, ինչպես նաև ձեռք բերելու այնպիսի 

հմտություններ, որոնք անրաժեշտ են մարտավարական, կրակային, մասնագիտական պատրաս-

տության և այլ առարկաների պարապմունքների համար: 

Այսօրվա աշակերտը վաղվա զինվորն է: Այդ իսկ պատճառով շատ մեծ 

նշանակություն ունի սովորողների իմացական մակարդակը և կատարողական 

վարպետությունը տեսական և գործնական պարապմունքների շնորհիվ մոտեցնել զինվորի 

մակարդակին, որպեսզի հնարավորինս շուտ ինտեգրվեն զինվորական 

կոլեկտիվին:Սկսած ութերորդ դասարանից աշակերտներն ուսումնասիրում են 

«Նախնական                                              զինվորական պատրաստություն» առարկան, որի անբաժանելի մասն է 

կազմում «Շարային պատրաստությունը»: Այն զարգացնում է զինծառայողի 

մեջառնականություն, վստահություն, կոկիկություն, զերծ է պահում շփոթմունքից, ավելորդ 

շարժումներից: Այդ իսկ պատճառով շատ մեծ նշանակություն ունի աշակերտների կողմից 

շարային վարժաձևերի օպտիմլ յուրացումը,կատարողական վարպետության զարգացումը: 

Ըստ Արիստոտելի «Կրթության մեջ հմտությունների զարգացումը պետք է նախորդի մտքի 

զարգացմանը:Այդ իսկ պատճառով անհրաժեշտ է շարային պատրասության տեսական 

գիտելիքները ներդնել գործնական պարապմունքների մեջ:Բայց արդյոք բոլոր 

աշակերտների մոտ է ստացվում կապակցել տեսական իմացությունը գործնական 

կատարումների հետ: Որոշ աշակերտների մոտ ստացվում է վարժանքների կատարումը, 

որոշների մոտ այն չի ստացվում: Հարց է առաջանում` ինչպես բոլոր աշակերտների մոտ 

հավասարապես զարգացնել վարժանքների կատարման վարպետությունը: Ինչպես 

Արքիմեդն է ասել «Գիտելիքը ոչինչ չարժի,եթե դու այն չես          կարողանում կիրառել»: Իմ 

նպատակն է հետազոտել և ստուգել շարային վարժանքների ուսուցման գործընթացում 

զինղեկի անձնական օրինակի ցուցադրման և անընդհատ կրկնությունների շնորհիվ 

շարային վարժանքերի կատարողական վարպետության աստիճանաբար բարձրացման 

միջև կապը: Շարային պատրաստությունը մարտական պատրաս-տության կարևոր 

առարկաներից մեկն է: 

 

                                            

 

                                            

 



5 
 

                                          ԳՐԱԿԱՆ ԱԿՆԱՐԿ 

 
Ինչպես նշում է Լ. Գևորգյանը «Մանկավարժական հետազոտությունների 

մեթոդաբանություն» հոդվածում, նեղ իմաստով մանկավարժական 

մեթոդաբանությունը ուսմունք է գիտական հետազոտության մեթոդների մասին, լայն 

իմաստով մեկնաբանվում է որպես տեսական և գործնական վարժանքների` պրակտիկ 

գործունեության իրականացման սկզբունքների ու եղանակների համակարգ, ինչպես նաև 

որպես ուսմունք այդ համակարգի մասին: 

ՀՀ կրթության, գիտության, մշակույթի և սպորտի նախարարությունը հանրային 

քննարկման է ներկայացրել «ՆԶՊ» առարկայի 8-12-րդ դասարանների 

չափորոշիչների նախագիծը,որում մեծ տեղ է հատկացվել գործնական 

պարապմունքների անցկացմանը, ժամանակակից մեթոդաբանության կիրառմանը: 

Մեծ ուշադրություն դարձնել աշակերտի` ապագա զինվորի 

ֆիզիկական դաստիարակության, նրա ճկունության, վարժանքների կատարման 

հմտության զարգացման վրա: Դա իրականացնել անհատական և խմբային 

վարժանքներով: Զարգացնել սովորողների խմբային համագործակցությունը, հասնել 

հոգեբանական կայունության ապահովմանը, սեփական ունակությունները 

ճանաչելու և ինքնադրսևորվելու հնարավորությանը: Ինչպես կասեր Պետեր 

Ռոզեգերը«Աշխատանքը կյանքի ժամացույցի զսպանակն է: Կարելի է հոգնել 

ծուլությունից»: 

Հաշվի առնելով վերը նշված չափորոշչային նախագիծը, ես որոշեցի անցկացնել 

հետազոտություն` գործնական պարապմունք շարային պատրաստությունից, 

նպատակ ունենալով ուսումնասիրել աշակերտների կողմից շարային վարժանքների 

կատարման ընկալման և զարգացման գործընթացի ազդակները: 

                    ԳՈՐԾՆԱԿԱՆ ՀԱՄԱՏԵՔՍՏ 

Հետազոտությունը կատարել եմ Շատջրեք գյուղի  միջնակարգ դպրոցի 8-րդ ա 

դասարանի բազայի վրա, որտեղ սովորում են 17 աշակերտ: Նրանք    ուսումնասիրում են 

«Շարային պատրաստություն» թեման, սկսելով տեսական գիտելիքներից` 

Այն սերտորեն կապված է մարտավարության և կրակային պատրաստության հետ: 

Ֆիզիկական պատրաստության հետ մեկտեղ նպաստում է զինծառայողի 

կոփվածության ու ճկունության զարգացմանը: Շարային պատրաստությունը 

սովորեցնում է` 

-շարքի տեսակները, նրա բաղկացուցիչ մասերը 

-շարքի կառավարումը, հրամաններ տալու և կատարելու կարգը 

-զինծառայողի պարտականությունները շարք կանգնելուց առաջ և շարքում 

-շարքից դուրս գալ և շարք վերադառնալ 

-զինվորական ողջույնի կատարումը զենքով և առանց զենքի տեղում և 

շարժման ժամանակ 

-շարային քայլ 

             -շրջադարձեր տեղում և շարժման ժամանակ 

-պետին մոտենալ և պետից հեռանալ 

-շարային վարժանքներ զենքով 

Շարային վարժաձևերի յուրացումը կատարվում է տեսական գիտելիքների 

ուսուցման և վարժանքների գործնական կատարումով անձնական օրինակի 

ցուցադրումով և անհատական կատարումների և կրկնության ձևով: 

Շարք հասկացության բացատրումից պարզվեց, որ սովորողների 22%-ը` 4 աշակերտ  չէին 

պատկերացնում հետիոտն բառի իմաստը: Երբ ես մանրակրկիտ բացատրեցի և օրինակներ 

բերեցի, նրանք և գիտակցեցին հետիոտն բառի իմաստը և իրենք էլ 

օրինակներ բերեցին, որով ներկայացրին նույն անձը ինչպես կարող է հետիոտնից 

դառնալ վարորդ կամ օդաչու: 

Շարային կեցվածքը բացատրեցի և ցույց տվեցի անձնական օրինակով: 

Ուշադրությունը հրավիրելով ոտնաթաթի բացվածքի չափսի, կրունկների իրար հետ սեղմ 

պահելու, ծնկների ուղիղ դիրքի, կրծքի և գլխի ուղիղ դիրքի վրա: Ձեռքերը կիսածալած 

մատներով ազդրերին կպած: Աշակերտներից 7-ի մոտ նկատվեցին 

ձեռքի մատների չծալված վիճակ, որի պատճառը ֆիզկուլտուրայից եկած իրենց սովորածի 

արդյունքն է: Աշակերտներից 3-ը ծնկները ուղիղ պահել չէին կարողանում: Աշակերտներից 

վեցի մոտ կրունկների և թաթի բացվածքի անհամատեղություն կար: 

Եվ այսպես 17 աշակերտներից 12-ը` 70%-ը այդ վարժանքը միանգամից չընկալեցին 

լիարժեք: Ես առանձնացրի 12-ին, որոնց մոտ լիարժեք չէր ձեռքի դիրքի կատարումը, 

շարեցի իմ դիմաց և ցույց տվեցի ինչպես ծալել մատները և հպես միջնամատերը տաբատի 

եզրագծերին ազդրի վրա: Նույն ձևով առանձին-առանձին կատարել տվեցի մյուս 

թերություն ունեցողներին և դասի վերջում հասա այն արդյունքին, որ բոլորն էլ շարային 

կեցվածքը յուրացրեցին լիովին և կարողացան ճիշտ կատարել: 

Շրջադարձեր տեղում: Այս վարժաձևերը իրենց ընկալումով և կատարողական 

էությամբ համեմատաբար ավելի բարդ են և պահանջում են սովորողներից ավելի մեծ 

ջանք ու եռանդ: Այդ իսկ պատճառով արդյունքի հասնելու համար անձնական օրինակով` 

էլեմենտները մանրակրկիտ բացատրելով ցույց տվեցի կատարվող վարժանքների 

հերթականությունը: Ի՟նչ թերություններ նկատվեցին: 

Սովորողները խառնում են աջն ու ձախը:Դրանց թիվը կազմում է 4 աշակերտ`26%: 

Սովորողներից  3_ը  պտույտը կատարում են զույգ կրունկներով:Նրանք կազմում են 17%: 

Սովորողներից  5-ը` 30%-ը պտույտների ժամանակ ձեռքերը ազդրերին հպված չի պահում: 

Եվ այսպես, 17 աշակերտից շրջադարձեր տեղում վարժանքները անթերի 

կատարեցին 4-ը` 24%-ը:Նրանց համար, ովքեր շփոթում էին աջ և ձախ 

կողմերը,նրանց բացատրում եմ հետևյալը` որ ուղղությամբ որ պիտի թեքվեն, սեղմեն այդ 

ուղղության ձեռքը, երբ կլսեն նախնական հրամանը: Նրանք, ովքեր շրջադարձ են 

կատարում զույգ կրունկի վրա, շարում եմ առանձին միատողան, ցույց եմ տալիս ինչպես 

բարձրացնել մի ոտքի թաթը և մյուս ոտքի կրունկը, պահպանել այդ վիճակը և  կատարել 

դանդաղ շրջադարձ: Կրկնել մի քանի անգամ, հետո կատարել ավելի արագ և նույնը կրկնել 

տանը: Որպեսզի ձեռքերը շրձադարձի ժամանակ մնան մարմնին հպված, անհրաժեշտ է 

պահել հավասարակշռություն վարժեցնելով մարմնի ճիշտ դիրքի ընդունումը: 

Շարային քայլ: Շարային քայլը սկսվում է շարային կեցվածքից: Նախնական հրամանը 

«Շարային քայլով» լսելուն պես սովորողներն իրենց իրանը մի փոքր առաջ 

են տալիս, մարմնի ծանրությունը առավելապես գցելով աջ ոտքի վրա և պահպանելով 

կայուն դիրք: Քայլն առավել հստակ լինելու համար ոտքը բարձրացնել գետնի հետ 

սահեցնելով ծունկը չծալել: Ոտքի բարձրությունը 15-20սմ: Քայլը սկսվում է ձախ 

ոտքից, նրա բարձրանալուն պես ձախ ձեռքը հետ: Ծնկները չծալել, ոտնաթաթը ուղիղ: 

Այս ամենը բացատրելուց և ցույց տալուց հետո հետևում են վարժանքի կատարմանը: 

Արդյունքում սովորողներից 9-ը կատարեցին համեմատաբար 

անթերի, որը այդ պահին գերազանց համարվել չէր կարող: Դա 53%-ն էր ընդհանուրի, 

որոնց մեջ շատ էին աղջիկների քանակը: Սա միանշանակ նշանակում է, որ շարային քայլը 

ունի նաև բնածին նախատրամադրվածություն: Մնացած 47%-ի մոտ կային հետևյալ 

թերությունները`- աջ և ձախ ոտքերի և ձեռքերի սինխրոնիկայի խախտում: Ձախ ոտքի 

առաջ բերելով ձախ ձեռքը հետ գնալու փոխարեն նորից տանում էին առաջ: Այս թերության 

ուղղման համար ցույց տվեցի ինչպես պետք է նույն ուղղության ոտքն ու ձեռքը կազմեն 

անկյուն, հանձնարարեցի հայելու առաջ կանգնեն և կատարեն վարժանքը: 

-Կար թերություն ծնկները ծալելու, ոտնաթաթի ոչ ուղիղ պահելու, ինչպես նաև 

ձեռքերի շարժման անճշտության հետ կապված: 

Կրկին անգամ անձնական օրինակով ցույց տվեցի շարային քայլի անթերի կատարումը 

էլեմենտ առ էլեմենտ: Հանձնարարեցի տանը կատարել շարային քայլ, շրջադարձեր 

տեղում: Շարային վարժաձևերը պահանջում են անընդմեջ կրկնություն: 

Հաջորդ հանդիպման ժամանակ դասապրոցեսն սկսեցի հանձնարարված բոլոր 

վարժանքների կատարումով և ունեցա հետևյալ վիճակագրական ցուցանիշները: 

Շարք հասկացությունը յուրացրեցին և հասկացան բոլորը: 

Շարքի բաղկացուցիչ մասերի, շարքի կառավարման կարգի հետ կապված 

սովորողների կողմից յուրացվածության աստիճանը 11-ից (64%) հաջորդ դասին 

հասավ 15 (98%): 

Շարային կեցվածքի վարժանքի կատարման դեպքում առաջին դասի սկզբում 

կարողացել են ճիշտ կատարել 5 (30%)աշակերտ, դասի վերջնամասում 13 

(76%)աշակերտ: Հաջորդ դասին 17(100%)աշակերտ: 

Շրջադարձեր տեղում`-Առաջին դասի սկզբնամասում 4 (23%)աշակերտ, դասի 

վերջում 7(44%),հաջորդ դասի սկզբին 15(91%)աշակերտ: 

Շարային քայլ: Առաջին դասի ժամանակ անթերի կատարեցին 9(53%)աշակերտ, 

հաջորդ դասի սկզբին 14(82%), հաջորդ դասի վերջում 16(94%)աշակերտ: 

 

 

 

 
 

 

 

 

 

 

 

 

 

 

 

 
 

 

II դաս29% 

I դաս 22% 

շարքի բաղկացուցիչ 

մասերի յուրացում 

I դաս․ 

9աշ․ 

 

 

 

 

 

 

 

53% 

 
 
 
 
 

Ստորև բերում եմ երկու դասապրոցեսի ընթացքում հետազոտվող աշակերտների 

շարային պատրաստությունից` շարային վարժանքների կատարման արդյունքների 

վիճակագրական տվյալները: 

Աշակերտների գնահատումը կատարեցի տեսական գիտելիքերի յուրացման և վարժանքների 

կատարման գործնական պարապ-մունքների արդյունքների հիման վրա: Գնահատելիս հաշվի եմ 

առնում այն հանգամանքը, թե որքան ժամանակ պահանջվեց վարժանքը լիարժեք 

կատարելու:Անձնական օրինակով վարժանքները ցույց տալիս նշում եմ «9» միավորին համարժեք 

կատարումը, ինչպես նաև նշում եմ, թե ինչ գնահատականի կարժանանա սովորողը, եթե 

չկարողանա այս կամ այն էլեմենտը հստակ կատարել: Խրախուսվում են այն աշակերտները, 

որոնց մոտ 

նկատվում է ձգտում վարժանքների կատարման կատարելագործման ուղղությամբ:  

 

               

 

 

                 

 

II դասի 
սկիզբ 14 
աշ․82% 

      II դասի    
վերջ․16աշ․ 
94% 



11 
 

                ԵԶՐԱԿԱՑՈՒԹՅՈՒՆ 

 

Հետազոտության արդյունքները ցույց տվեցին, որ լավագույն արդյունքի հասնելու համար 

զինղեկը պետք է ինքը գերազանց տիրապետի շարային պատրաստությանը: Կարողանա 

անձնական օրինակով ցույց տալ վարժանքները և նշի «9» միավորին համարժեք 

կատարումը: Գնահատի աշակերտներին առաջին հերթին իր հետ համեմատելով, որից 

հետո համեմատություն անցկացնի աշակերտների միջև` լավագույն կատարողների և 

թերացողների միջև: Թույլ տա աշակերտներին տան իրենց և մյուս կատարողների 

գնահատականը: Զինղեկը պետք է կարողանա կիրառել մեթոդներ` կրկնության, 

խրախուսանքի, ինքնագնահատման, որոնք կնպաստեն շարային վարժանքների 

կատարողական վարպետության հասնելուն: 

Հետազոտության արդյունքները ցույց տվեցին,որ դասապրոցեսի սկզբի և վերջնամասի 

հատվածներում կրկնելով և դիտելով ուսուցչի կամ լավագույն 

կատարողի վարժանքը, աստիճանաբար ընկալվում է ճիշտ կատարելու գաղափարը և 

սխալներն ուղղվում է: Տեսական մասի իմացությունը դասի սկզբում կազմում է 80%, դասի 

վերջում 88%, իսկ հաջորդ դասի սկզբում 100% արդյունք է գրանցվում: 

Շարային վարժաձևերի կատարման արդյունքները հետևյալ ցուցանիշներ ցույց տվեցին: 

Դասի ընթացքում 23-53% արդյունավետություն, հաջորդ դասին կրկնելով                  հասնում ենք 

91-100%-ի:  

Շարային վարժվածությունը ամրապնդում է զինծառայողների կարգապահությունը, 

օգնում տիրապետելու տարբեր վարժաձևերի ու գործողությունների, ինչպես նաև ձեռք 

բերելու այնպիսի հմտություններ, որոնք անրաժեշտ են մարտավարական, կրակային, 

մասնագիտական պատրաստության և այլ առարկաների պարապմունքների համար: 

Դպրոցում պետք է համագործակցել Ֆիզկուլտուրայի ուսուցիչների հետ ,որպեսզի 

կարողանանք նզպ առարկայի դասին դասավանդենք շարային վարժություններ։ 

                                         ԳՐԱԿԱՆՈՒԹՅՈՒՆ 

1. Վ. Օհանյան,Լ. Ղազարյան և ուրիշներ, ՆԶՊ 11-րդ դասարանի դասագիրք, 

Երևան 2010 թ. 

2. Ս. Մանուկյան, Գ. Ճաղարյան, Արտակարգ իրավիճակների և քաղաքացիական 

պաշտպանության հիմնահարցեր, Երևան 2017թ. 

3. Մեր հաղթանակները, հատոր Դ, Երևան 2012 թ. 

4. Հ. Գ. Ժամկոչյան և ուրիշներ, Հայ ժողովրդի պատմություն, սկզբից մինչև 18-րդ 

դարի վերջ: 

                   5.Շարային կանոնադրություն: Հաստատված է Պաշտպանության Նախարարի   

թիվ      307 հրամանով` 29.04.2001թ. 

                                                           ԴԱՍԻ ՊԼԱՆ 

 

 
 

 

Առարկա՝ Նախնական զինվորական պատրաստություն 

Դասարան`9-10 րդ Ուսուցիչ` Վազգեն Բարսեղյան 

Բաժին Շարային պատրաստություն 

Թեմա Դարձումներ շարժման ժամանակ 

Դասեր Դաս 1. Դարձումներ շարժման ժամանակ (1ժամ) 

Դաս 2. Շարային կեցվածք զենքով: Շարային Վարժաձևերը 

զենքով: (1ժամ) 

Բաժնի նպատակը Ա 

Շարային կեցվածք զեն քով: Զինվորական ողջ յունի 

կատարումը տե ղում և շարժման ընթաց քում: Պետին 

մոտենալը և նրանցից հեռանալը; Շարային վարժաձևերը և 

շարժումը զենքով: 

Բ. 

Գիտենա՛լ զինվորական ողյջունի կատարումը տեղում և 

շարժման ընթաց քում, առանձին տարրե րով: Շարային 

վարժաձ ևերը զենքով, դանդաղ կատարմամբ: 

Գ. 

Գործնականում ճիշտ կատարել զինվորական ողյջունը տեղում 

և շար ժման ընթացքում. Պետին մոտենալը և նրանցից հե 

ռանալը, շարային վար ժաձևերը և զենքով շարժումները:: 

Ա. 

Կարողանալ կատարել շարային քայլով շարժում՝ 

դարձումներ տեղում և շարժման ժամանակ շարքից դուրս 

գալ և շարք 

վերադառնալ, զինվորական ողջյուն տեղում և շարժման 

ժամանակ: 

Բ. 

    Կարողանալ վարժաձևերի կատարման ժամանակ 

հրամաններ ճիշտ   արձակել: 

Գ. 

Կարողանալ հրամաններ արձակել կանոնադրական 

պահանջներին համապատասխան: 

Դասի նպատակը Սովորեցնե՛լ. ճշտորեն կատարել դարձումներ շարժման 

ժամանակ: Շարքից դուրս գալ և շարք վերադառնալ: 

Զինվորական ողջյուն տեղում և շարժման 

ծամանակ: Սովորեցնե՛լ, զենքը կրելու ձևերը 

Շարային վարժաջևերը տեղում և շարժման 

ժամանակ,.Զինվորական ողջյոընի կատարումը զենքով: 

Սովորեցնե՛լ. ճշտորեն կատարել դարձումներ շարժման 

ժամանակ: Շարքից դուրս գալ և շարք վերադառնալ: 

Զինվորական ողջյուն տեղում և շարժման ծամանակ: 

Վերջնարդյունքներ Թեմայի ուսուցումը աշակերտներին հնարավորություն 

կտա Կատարե՛,լ դարձումներ շարժման ժամանակ 

Շարքից դուրս գալ և շարք վերադառնալ ; 

Թեմայի ուսուցումը աշակերտներին հնարավորություն կտա 

Կատարե՛լ, շարային վարժաձևերը զենքով. Զինվորական 

ողջյունի կատարումը զենքով, տեղում և շարժման ժամանակ: 

Թեմայի ուսուցումը աշակերտներին հնարավորություն 

կտա Իմանա՛լ, զենքը կրելու ձևերը, շարային կեցվաժք 

զենքով 

Կարող է, շարային կանոնադրության համաձայն, զինվորական 

պատիվ տալ հրամանատարին (ավագին) զենք կրելու 

պարագայում և առանց զենքի։ 

Ընդհանրակա

ն       խաչվող 

հասկացությունները: 

Ռազմավարություն 

Առաջացած իրավիճակի(այդ թվում նաև արտակարգ) 

վերլուծում և գնահատում: 

Մարտավարություն 

Կոնկրետ առաջացած իրավիճակի (այդ թվում նաև արտակարգ) 

վերլուծման և գնահատման արդյունքում ճիշտ 

վարքականոնների կիրառում: 

Պատճառ և հետևանք, մեխանիզմ և կանխատեսում 

 Յուրաքանչյուր որոշման և քայլի հիմքում առավել կիրառելի 

մեխանիզմների կիրառում: Ելնելով իրավիճակից՝ 

պատճառահետևանքային կապերի վերհանման և վերլուծության 

հմտությունների ձևավորում: 

Միջառարկայ

ական 

կապերը: 

Ֆիզկուլտուրա: Ֆիզիկական որակներ՝ ուժ, արագություն, 

ճկնություն, դիմացկունություն, հավասարակշռության 

զգացողություն և շարժումների կոորդինացիա։ 

նախավարժանք, ճիշտ վարժանքներ։ 

Կենսաբանություն: Մարմնակազմություն՝ հենաշարժողական 

համակարգ, մկանային համակարգ, ջլեր: Հավասարակշռության 

և շարժումների կոորդինացիան կազմակերպող օրգաններ. 

ներքին ականջ և ուղեղիկ։ 

Հայոց լեզու – Կարող է կարդալ, հասկանալ կարդացածը, 

առանձնացնել կարևոր գաղափարները։ 

Անհրաժեշտն

յութեր, 

տեխնիկակա

ն միջոցներ: 

Դասագիրք, շարային կանոնագիրք, ցուցադրում կամ 

ցուցադրական պաստառներ։ 

Ուսուցման 

մեթոդներ: 

Մտքերի տարափ, հարցադրումներ, աշխատանք 

դասագրքով:Տարբերակված ուսուցում՝ խմբավորման մեթոդ։ 

Գուս 

/գիտեմ,ուզում եմ սովորել, սովորել եմ/ 

Գործողությու

ններ և 

առաջադրան

քեր 

- Ներկայացված դասի ուսումնասիրություն և վերլուծություն: 

Անցկացման 

վայրը 

Շարային հրապարակ 

Գնահատում Իրականացվում է ձևավորող գնահատում: 

Դասի ընթացքը 

 Աշակերտների հաշվառում՝ 2 րոպե 

 Նախորդ նյութի ամփոփում հարցերի միջոցով՝ 10րոպե 

1.Շարժման ժամանակ դարձումներ կատարելիս ո՞ր ոտքի տակ է տրվում ,,Դարձ,, 

հրամանը: 2.Ցուցադրե՛ք դարձումները շարժման ընթացքում: 

3. Ի՞նչպես է կատարվում զինվորական ողջյունը տեղում: 

4. Ցուցադրե՛ք. զինվորական ողջյունի կատարումը շարժման 

ժամանակ: 5.Ցուցադրե՛ք շարքից դուրս գալը և շարք 

վերադառնալը: 

6.Կատարե՛ք վարժությունը զույգեր կազմած: 

1. Ի՞նչ է շարք 

2. Թվե՛ք շարքի բաղկացուցիչ 

մասերը 3.Ո՞րն է շարային 

կեցվածքը: 

4..Ե՞րբ է կիրառվում ծավալուն, երբ երթային շարքերը: Ո՞րն է դրանց 

տարբերությունները: 

 5.Թվարկե՛ք հրամանների տեսակները: 

6.Ի՞նչպես են կատարվում դարձումներ տեղում և շարժման ժամանակ: 

/Ցուցադրել/: 7.Շարային քայը, ի՞նչով է տարբերվում երթայինից 

 Նոր նյութի հաղորդում և ամրապնդում 20 րոպե 

Շարային վարժանքներն ու շարժումը՝ առանց 

զենքի Շարքից դուրս գալը և շարք 

վերադառնալը 

Զինվորական պատիվ տալը՝ առանց զենքի, հրամանատարին (ավագին) մոտենալու 

դեպքում Շարային վարժաձևերն ու շարժումը զենքով 

Հրամանատարին (ավագին) զինվորական պատիվ տալը (ողջունելը) զենք կրելու 

պարագայում 

 Ամփոփում և գնահատում 3 րոպե 

 

Գործնական աշխատանք 

Ընդհանրական 

գաղափարներ 

Ցուցադրել և աշակերտների հետ կատարել այս թեմային առնչվող 

շարային վարժաձևերը։ 

Զինվորական 

կանոնադրությու

ն 

ՀՀ ԶՈՒ շարային 

կանոնագիրք ։ 

Աշակերտների ընտրվող հնարավոր հարցերի օրինակներ, որոնք ներգրավում են մեծ 

քանակով                  աշակերտների՝ 

.Շարժման ժամանակ դարձումներ կատարելիս ո՞ր ոտքի տակ է տրվում ,,Դարձ,, 

հրամանը: 2.Ցուցադրե՛ք դարձումները շարժման ընթացքում: 

3. Ի՞նչպես է կատարվում զինվորական ողջյունը տեղում: 

4. Ցուցադրե՛ք. զինվորական ողջյունի կատարումը շարժման 

ժամանակ: 5.Ցուցադրե՛ք շարքից դուրս գալը և շարք 

վերադառնալը: 

6.Կատարե՛ք վարժությունը զույգեր կազմած: 

